
Lokatantram Jayet

લોકતન્ત્રં જયેત્

(સ્રગ્વિણી વૃત્તમ્)
લોકતન્ત્રે હિતં લોકતન્ત્રે સુખં

લોકતન્યાશ્રયા વૃત્તિરિષ્ટા જને ।
લોકતન્ત્રે જનાનાં, સમૃદ્ધિ શુભાં

લોકતન્ત્રે જનાનાં વિવૃદ્ધિ ધ્રુવા॥
લોકતન્ત્રે જનાનાં મતં શાસનં

લોક્તન્ત્રે જનાનાં હિતં સાધનમ્ ।
લોકતન્ત્રે જનાનાં પ્રભુત્વં મતં

લોકતન્ત્રે જનાના ગુરુત્વ મતમ્॥
લોકતન્ત્રે ક્રિયા રાષ્ટ્ર-સંવર્ધની

લોકતન્ત્રે ગતિર્ગૌરવાધાયિની ।
લોકતન્ત્રે ધૃતિ સત્યનિષ્ઠા મતાં

લોકતન્ત્રે ધૃતિં  સર્વ-દુઃખૌઘહા॥
લોકતન્ત્રે ન કિં  કિં  સુખં સાધ્યતે

લોકતન્ત્રે ન કિં  ગૌરવં પ્રાપ્યતે ।
લોકતન્ત્રે ન કિં  માનમાસાદ્યતે

લોકતન્ત્રે ન વા કિં  હિતં લભ્યતે॥
લોકતન્ત્રે ન ધર્માદિ ભેદો મતમ્,

લોકતન્ત્રે ન જાત્યાદિ-ભેદ શુભમ્ ।
લોકતન્ત્રે ન વા શોષણં સમ્મતં

લોકન્ત્રે ન હિંસા  -પ્રવૃત્તિર્વૃતા॥
લોકતન્ત્રે ગુણાઃ સર્વધર્મોદયો

વર્ણ-ભેદો ન વા વર્ગ-ભેદો મતમ્ ।
લોકતન્ત્રે ન વ્યષ્ટેર્મહત્ત્વં મતં

લોકતન્ત્રે સમષ્ટેર્ગુણા સંહતી॥
લોકતન્ત્રે ન દૈન્યં ન વા શોષણં

ક્ષુત્પિપાસાઽઽધિ-વ્યાધે સદા શોષણમ્ ।
દીન-હીનાર્ત-લોકસ્ય સંરક્ષણં

સંસ્કૃતેર્રક્ષણં સભ્યતા-રક્ષણમ્॥
લોકતન્ત્રે ગુણાઃ, વર્જિતા   સા ઘૃણા,

લોકતન્ત્રે પ્રિયં, વર્જિતા   યાતના ।
લોકતન્ત્રે સુખં, વર્જિતં   શોષણં

લોકતન્ત્રે હિતં, વર્જિત   પીડનમ્॥
લોકતન્ત્રે શિવં સુન્દરં રાજતે

સત્યભાવાશ્રયં સત્ય-કર્માશ્રયમ્ ।
વિશ્વબન્ધુત્વ-ભાવોદયં સન્તતં

વિશ્વશાન્તિશ્ચ ક્રાન્તિશ્ચ માર્ગો મતમ્॥
લોકતન્ત્રે તુ નિર્વાચનં મન્યતે

લોકતન્ત્રે મતં સમ્મતં ગણ્યતે ।
લોકતન્ત્રાશ્રયા રાજનીતિર્મતા

લોકતન્ત્રાશ્રયૈવ વ્યવસ્થા મતા॥
લોકતન્ત્રે તુ રાજ્યં મતં સાધનં

લોક-સૌખ્યં સદા સાધ્યમેવાશ્રિતમ્ ।
વ્યક્તિ-સ્વાતન્ત્ર્યમેવાત્ર મુખ્યં મતં

નિર્ણયો નિગ્રહો વા મતેનાઽઽસ્થિતમ્॥
લોકતન્ત્રે મતાનાં મહત્ત્વં મતં

રાજનીતિશ્ચ નિર્વાચને સંસ્થિતા ।
રાજતન્ત્રં તુ નિર્વાચિતૈશ્ચાલ્યતે

રાષ્ટ્રસૂત્રં ચ તૈરેવ સન્ધાર્યતે॥
લોકતન્ત્રે વિધાનં સુધારો વિધિઃ

નિર્ણયો નિગ્રહો લોક-સંસ્થાપનમ્ ।
દેશનીતિર્વિદેશસ્થ  -નીતિ સમા

લોક-નિર્વાચિતૈરેવ નિર્ણીયતે॥

લોકતન્ત્રેઽધિકારાઃ સમે મૌલિકાઃ,
રાજનીતિઃ સમાનાધિકારાશ્રિયા ।

બન્ધુતા મિત્રતા સ્નિગ્ધતા સંશ્રિતા,
ભ્રાતૃભાવોદયં સૌખ્ય સઞ્ચારકમ્॥

ગ્રામ-પઞ્ચાયતાનાં દૃઢા સંસ્થિતિઃ
મણ્ડલાનાં વિભિન્નાશ્ચ સંસ્થા સ્થિતા ।

સ્થાનમૂલં સ્વરાજ્યસ્ય સંસ્થાપનં
લોકતન્મસ્ય મૂલં મતં સંવતમ્॥

લોકતન્ત્રં તુ વેદાદિભિઃ સ્વીકૃતં
વિશ્વવન્દ્યૈઃ સુધીભિશ્ચ સમ્માનિતમ્ ।

લિઙ્કનેનાદૃતં ગાન્ધિના પોષિતં
વિશ્વશાન્તેશ્ચ સૌખ્યસ્ય મૂલ મતમ્॥

લોકતન્ત્રે સ્થિતા દેશભક્તિર્દૃઢા
દેશરક્ષા સુરક્ષા સ્વરાજ્યં શુભમ્ ।

દેશભક્તિં  વિના દેશરક્ષાં વિના
જીવિતં નિષ્ફલં નિષ્ફલં નિષ્ફલમ્॥

લોકતન્ત્રે વિકાસો વિલાસો ધ્રુવઃ
આર્થિકી   ઉન્નતિં  મૌલિકી ઉદ્ગતિઃ ।

ઉદ્યમસ્યાપિ પૂર્ણં મહત્ત્વં મતં
ભાષણે લેખને ચાપિ સ્વાતન્ત્ર્યકમ્॥

લોકતન્ત્રે સ્વદેશેઽસ્તિ શાન્તિહઢા
ક્રાન્તિરિષ્ટા મતાનાં પ્રયોગાશ્રયા ।

ક્રાન્તિ-શાન્ત્યોશ્ચ સમ્મેલનં દૃશ્યતે
દુઃખ-દાવાગ્નિ-નાશોઽત્ર સંસ્થીયતે॥

લોકતન્ત્રં સુખસ્યૈક-મૂલં મતં
લોકતન્ત્રં મતં શાન્તિ-સંસ્થાપકમ્ ।

લોકતન્ત્રં ભજેત્, લોકતન્ત્રં શ્રયેત,
લોકતન્ત્રં જયેત્, લોકતન્ત્રં ચરેત્॥

